
GOUVÈNÈ CUOMO PREZANTE REFÒM KOMISYON SÈVIS PIBLIK POU FÈ GWO AMELYORASYON NAN 

KONTABLITE AK NAN SIPÈVIZYON SÈVIS PIBLIK ETA A  

Bidjè a Aplike Rekòmandasyon Komisyon Moreland pou Asire Sèvis Piblik yo Pran Responsablite pou 

Kliyan yo 

 

Jodi a, Gouvènè Andrew M. Cuomo te prezante refòm ki aplike nan Bidjè 2013-14 ki pral ranfòse 

sipèvizyon ak aplikasyon machaswiv Komisyon Sèvis Piblik (PSC) pou asire gwo konpayi sèvis kouran 

elektrik ak konpayi sèvis gaz pran responsablite yo ak bay repons pou kontwolè yo ak kliyan yo. Refòm 

yo aplike a te baze sou rekòmandasyon Komisyon Moreland te fè, yon Komisyon Gouvènè a te kreye 

apre Sipè-Ouragan Sandy.  

 

Refòm Bidjè a aplike pou amelyore ranfòsman ak sipèvizyon PSC epi pou asire sèvis piblik yo pran 

responsablite pou kliyan yo gen ladan:  

• Sanksyon ki pi Sevè pou Vyolasyon yo: PSC ap kapab kounye a jwenn plis sanksyon sivil sevè 

pou vyolasyon lwa, règleman eta a oswa lòd PSC, epi yo p ap bezwen pote dosye sanksyon yo 

nan tribinal ankò.  

• Sipèvizyon Dinamik: Kounye a, PSC ap kapab fè yon evalyasyon pi jeneral sou planifikasyon ak 

pèfòmans sèvis piblik yo. 

• Pi Bon Preparasyon pou Ijans: Refòm ki aplike yo ap egzije sèvis piblik yo pou fè planifikasyon 

ak sipèvizyon preparasyon ki pi bon. 

• Pi Bon Responsablite: Kounye a, PSC ap kapab pran kèlkeswa mezi ki nesesè, tankou anile 

sètifika ak egzije sèvis piblik yo pou mete resous anplas, pou asire sèvis piblik yo kontinye kapab 

bay bon sèvis kòmsadwa.  

 

Gouvènè Cuomo di konsa, “Apre ouragan an, Eta New York te pran mezi imedyatman pou mennen ankèt 

sou move pèfòmans konpayi sèvis piblik yo avèk kreyasyon yon Komisyon Moreland ki te alatèt kèk 

reyinyon piblik, epi ki te mete anpil espè chita ansanm pou rekòmande refòm yo ak nouvo lide yo. 

Mwens pase senk mwa apre Sandy te lakòz destwiksyon ak anpil dega, nou mete anplas plis refòm pou 

bay Komisyon Sèvis Piblik la, ki jwenn kritik Komisyon Moreland kòm yon tig san dan, vrè dan ak pouvwa 

aplikasyon yon fason pou konpayi sèvis piblik eta nou an ka responsab pou kliyan y ap sèvi yo.” 



 

Haitian Creole 

 

Detay yo endike anba la a: 

 

Plis Sanksyon pou Vyolasyon yo: Anvan sa, kontrèman ak anpil kontwolè sèvis piblik ki nan peyi a, PSC 

te gen obligasyon pou chèche sanksyon nan tribinal sèlman pou “konnen” vyolasyon yo - yon 

entèdiksyon ki tèlman solid sa fè sanksyon yo vin ra si yo te pouswiv yo kont sèvis piblik yo. Refòm yo 

bay PSC otorizasyon legal pou bay sanksyon administratif kont chak sèvis piblik pou vyolasyon Lwa sou 

Sèvis Piblik, lòd PSC ak règleman yo anba yon prensip “ki rezonab”. Dimansyon sanksyon posib yo te 

ogmante sou yon echèl ki baze sou yon pousantaj revni sèvis piblik sof taks, epi y ap peye yo nan kapital 

aksyonè yo, san yo pa aplike sou kontribiyab yo. 

 

Pi Bon Verifikasyon ak Pouvwa pou Sipèvizyon: Refòm yo otorize PSC pou fè verifikasyon regilyèman 

sou operasyon yo ak sou jesyon sèvis piblik yo, epi selon rezilta verifikasyon sa yo, y ap pèmèt PSC 

mande sèvis piblik yo pou yo respekte lòt kondisyon sèvis la ki pi sevè. PSC ap gen pèmisyon pou evalye 

si yon konpayi sèvis piblik ta dwe oswa pa ta dwe kontinye rete founisè sèvis nan teritwa sèvis li, epi pou 

pran kèlkeswa mezi ki nesesè pou asire li bay bon sèvis kòmsadwa.  

 

Plan Preparasyon Detaye pou Ijans:  Kounye a sèvis piblik yo ap gen obligasyon pou bay plan 

preparasyon detaye chak ane, tankou pi gwo egzijans kominikasyon, avèk PSC pou revizyon ak 

apwobasyon, epi li otorize PSC pou egzije chanjman nan plan yo. Sizoka gen yon ijans, PSC kapab bay refi 

pou rekouvreman depans nan men kontribiyab yo epi yo kapab evalye sanksyon pou si sèvis piblik yo pa 

respekte plan an.   

 

Anilasyon Sètifika Operasyon: Lejislasyon an bay otorizasyon fòmèl pou PSC anile oswa modifye yon 

Sètifika Sèvis Piblik pou opere nan Eta New York selon rezilta vyolasyon repete ki montre yon echèk pou 

bay bon sèvis kòmsadwa. 

 

Pwoteksyon Denonsyatè yo: Nouvo dispozisyon yo fè pati nan lejislasyon an pou fè li vin yon vyolasyon 

Lwa sou Sèvis Piblik pou yon sèvis piblik ki pran aksyon vanjans pèsonèl kont yon anplwaye pou rapòtaj 

vyolasyon konpayi an. 

 

Sètifikasyon Direktè Jeneral: Direktè Jeneral yo bezwen sètifye chak ane nan PSC pou montre sèvis 

piblik la te pran mezi apwopriye pou asire konfòmite avèk tout lwa, règ, règleman, lòd ak pwosedi eta ki 

anvigè, tankou egzijans pou bay bon sèvis kòmsadwa. 

